
〈寵以眞祠。使既耄之親不乏供養。母子相視。感戴天地父母生成之德。至於霣涕。所懼未死之。間無以仰報萬一。雖蹈湯赴火。碎首裂肝。亦臣之分。〉

〈間命輙違已非本志。既煩申諭。何敢復言。然犬馬之心有不能自己者。尚望少𡩖雷霆。容臣畢其區區之說。臣材識淺陋。衰疾交攻。見於設施。已試無〉

〈狀。雖欲自竭。實難勉疆。此固人所共知。不待喋喋。所以尤難承命者。臣母昨自歸郷。疾恙沉綿。氣體衰弱。去𡻕五月。一病幾殆。調養至今。尚未平復。〉

〈若迎侍以行。則西蜀萬里。在途累月。𡸁老餘年。恐致委頓。若臣迫於成命。單車即路。母子相望於吳蜀之逺。安問迢遥。奉養阻隔一有後悔。不如無生。〉

〈此臣所以徊徨迫切。雖知冐黷有婦命之罪而不敢已也。不然。臣豈不知全蜀之地。民物繁庶。自昔。冠於諸路。陛下發自淵衷。起臣於散地。付臣以〉

〈外閫。可謂超異之榮。殊絶之恩矣。臣為何人。敢忤隆指。臣又非不知人臣委。質立朝。不當以家事辭王事。有如聖訓。縁臣蚤失先臣。母子相依以為〉

〈命。今臣年踰六十。日躬藥餌。夜聴喘息。惴惴此心。唯恐不及。若一旦捨去。何以為懷。陛下所以委臣者。正欲奉宣德意。以慰逺民。臣方寸既亂。舉事〉

〈失錯。必誤陛下任使。不忠孰甚。臣惟天下大戒。唯忠與孝。臣今若以貪冐寵榮之故。進不得為忠。退不得為孝。二者既失。曷逭人言。與其他日祈哀〉

〈於陛下以赦臣罪。不若控露於今日以兾陛下之矜從也。臣朝慮夕思。凌競局蹐。進退無所。不免𠕂具封章。投誠君父。伏望聖慈察臣。此言出於誠〉

〈實。特降睿㫖收還寵命。俾仍祠禄以養老親。臣不勝生死幸甚。　又劄子臣伏自去國。瞻戀日深。荐奉絲綸。如侍帷幄。感激下拜。涕泗交流。臣惟〉

〈臣子之分。以身徇國。雖蹈鼎鑊。有不敢避。又况臣之遭遇。千載一時。義則君臣。情同父子。是以雖處𤱶畆。夢寐不忘北闕之思。恨不得踐丹墀之餘〉

〈地。而一望清尤於咫尺也。矧蒙陛下俯記孤忠。技拭宿負。付之大鎮。俾預臨遣。臣心非木石。豈不知願見陛下之私。一朝獲遂。在臣可謂至幸。雖材〉

〈識淺陋。衰疾纏綿。陛下既不以此廢臣。臣亦當感勵奮迅。即日引道。至於顛踣長途。及異時以不勝任受譴責。臣皆不敢自謀。惟是臣母魯國大夫〉

〈人洪氏年齒益者。筋力益耗。視聴益衰。臣之兢懼。益倍平日。而萬里逺去。音問動經半年。臣朝夕之間。何以自處。雖臣母免臣以許國。責臣以報主。〉

〈謂臣頃以愚闇非㨿。衆論不容。若非聖度保全。母子豈有今日。既蒙任使安得輙辭。臣聞此言。惶懼感泣。無地措身。然臣有一於此。蒙哀憐。故敢輙〉


〈冐萬死。再干天聴。重念臣昨待罪參知政事日。嘗蒙御筆以首春賜臣母酒果。及臣蒙恩除右僕。射正謝之日。御筆徑賜臣母酒果。俾為家庭之慶〉

